REPUBLIKA E SHQIPERISE
KUVENDI
Komisioni pér Siguriné Kombétare

PROCESVERBAL
Tirané, mé 01.03.2018, ora 12:30
Drejton mbledhjen:

Ermonela Felaj — kryetare e Komisionit

Rendi i dités:

1. Miratimi i kalendarit 3-javor té punés sé komisionit.

2. Miratimi i procesverbaleve té mbledhjeve té datave 11.02.2019 dhe 12.02.2019.

3. Shqyrtimi 1 projektligjit “Pér njé shtesé né ligjin nr. 8952, daté 10.10.2002, “Pér
letérnjoftimin elektronik té shtetasve shqiptaré”, i ndryshuar™”.

4. Shgyrtim i projektligjit “Pér ratifikimin e marréveshjes, ndérmjet paléve t&€ Konventés
sé Bashképunimit Policor pér Europén Juglindore, pér shkémbimin e automatizuar té té dhénave
té ADN-sé, daktiloskopike dhe té té dhénave té regjistrimit té automjeteve, dhe marréveshjes sé
saj zbatuese”.

Marrin pjesé:

Ermonela Felaj, Xhemal Qefalia, Luan Harusha, Sadi Vorpsi, Anduel Xhindi, Elona
Hoxha, Spartak Braho, Milva Ekonomi dhe Paulin Sterkaj.

Mungojné:

Myslym Murrizi, Antoneta Dhima, Pjerin Ndreu, Elena Xhina, Luan Duzha

Té ftuar:

Rovena Voda - Zévendésministre e Brendshme

Besfort Lamallari - Z&vendésministér i Brendshém

Alma Mehmeti - Pérfagésuese e Drejtorisé Juridike né Ministriné e Brendshme.

Ela Zaimi - Pérfagésuese nga Instituti i Policisé Shkencore
Orest Afejzolli - Pérfagésues nga Instituti i Policisé Shkencore

Dalimir Kurti - Specialist nga Ministria e Brendshme



HAPET MBLEDHJA

Ermonela Felaj — Mirédital

Falénderoj kolegét pér prezencén dhe pér faktin gé u detyruam ta  zhvillojmé sot
mbledhjen, megenése seanca e parlamentit do té zhvillohet té martén dhe pér kété shkak do té
duhet gé axhenda té pérmbyllet 48 oré para rendit té dités gé shqyrton Kuvendi i Shqipériseé.

Céshtja e paré né rendin e dités sé késaj mbledhjeje éshté miratimi i kalendarit 3-javor
té punés sé komisionit. Besoj se nuk keni vérejtje pér kété, sepse kalendari u miratua edhe né
seancén e fundit parlamentare.

Céshtja e dyté né rendin e dités éshté miratimi i procesverbaleve té mbledhjeve té datave
11.02.2019 dhe 12.02.2019. Ka vérejtje apo kundérshtime? Nuk ka.

Faleminderit!

Sot kemi shgyrtimin e dy projektligjeve:

- “Pér njé shtes€ né ligjin nr. 8952, daté 10.10.2002, “Pér letérnjoftimin elektronik té
shtetasve shqiptaré€”, i ndryshuar’”.

- “Pér ratifikimin ¢ marréveshjes, ndérmjet paléve té Konventés sé Bashképunimit
Policor pér Europén Juglindore, pér shkémbimin e automatizuar té té dhénave té ADN-SE,
daktiloskopike dhe té té dhénave té regjistrimit t€ automjeteve, dhe marréveshjes sé saj
zbatuese”.

Pér té prezantuar projektligjin e paré kemi ftuar pérfagésuesit nga Ministria e Brendshme
dhe mé konkretisht, zévendésministren e Brendshme, zonjén Rovena Voda, té shogéruar nga
zonja Alma Mehmeti, po ashtu, pérfagésuese nga Ministria e Brendshme, té cilat i falénderoj pér
pjesémarrjen.

Fjalén e ka zonja Rovena Voda pér té béré njé prezantim té projektligjit, i cili éshté i
njohur pér publikun dhe pér komisionin.

Rovena Voda — Faleminderit, zonja kryetare!

Mirédita, té nderuar deputeté!

Mé vjen miré gé si zévendésministre e Brendshme, Q& ka si fushé pérgjegjésie
Departamentin e Gjendjes Civile, ku pas diskutimit gé patém (mua mé pélgen té kthehem pak

prapa né kohé), kur ishim né komisionin tuaj té nderuar pér té prezantuar projektligjin e



propozuar nga Ministria e Brendshme “Pér njé€ ndryshim né ligjin nr. 8668, daté 23.10.2000 “Pér
pajisjen e shtetasve shqiptaré me pasaporté pér jashté shtetit”, njé nga rekomandimet tuaja,
zonja kryetare, por edhe e té gjithé deputetéve té nderuar gé jané kétu, ishte pikérisht fakti gé
pér té garantuar njé proces zgjedhor pér té gjithé qytetarét e RSH-sé, té drejtén e votés dhe pér té
shmangur flukset e médha né zyrat e shérbimit t&¢ ALEAT-it, duke pasur parasysh gé ka edhe
njeréz té moshuar, ka edhe nga ata gé jané né puné, pra pér té krijuar njé lloj lehtésie pér pajisjen
me to, njé nga propozimet qé u bé edhe nga komisioni ishte qé té shikohej mundésia e shtyrjes
sé afatit té pérdorimit té letérnjoftimit elektronik. Késhtu, jemi sot para komisionit pér té
paragitur pikérisht projektligjin pér ¢éshtjen gé ju pérmendét, pra “Pér njé shtesé né ligjin nr.
8952, daté 10.10.2002, “Pér letérnjoftimin elektronik té shtetasve shqiptaré”, i ndryshuar””, i cili
éshté njé ligj 1 shkurtér me vetém 2 nene, ku kemi propozuar qé vlefshméria e afatit té8 kartave
té identitetit té 1éshuara pér heré té paré né datén 9.2.2009, té béhet deri mé 31.12.20109.

Uné e pérmend edhe njé heré se nevoja pér miratimin e kétij projektligji lidhet me
realizimin e njé procesi zgjedhor sipas standardeve té pércaktuara né Kodin Zgjedhor té RSH-
sé. Bazuar né kété kod, neni 105, “Paraqitja e zgjedhésit né gendrén e votimit”, shtetasi duhet té
paragitet pér té votuar me letérnjoftimin elektronik ose me pasaportén biometrike, si dhe té
pérfitimit té shérbimeve publike, por jo vetém, por té kushtézuara me pajisjen e njé letérnjoftimi
elektronik té vlefshém.

Késhtu, si¢ e pérmenda, duke u nisur nga fakti gé kemi pasur né fakt flukse t¢ médha
qytetarésh dhe dyndje té tyre né zyrat e ALEAT-it pér t’u pajisur me letérnjoftime dhe pér té
mundésuar té drejtén e votés pér té gjithé shtetasit shqiptaré (t¢ mos harrojmé gé kemi edhe
kategori vulnerabél, pra kemi edhe njeréz né nevojé, té cilét né kété periudhé qé ka mbetur,
mund edhe t¢€ mos munden  té paragiten prané zyrave té ALEAT-it pér t’u pajisur me
letérnjoftime elektronike, u bé& i mundur ky propozim. Né vija té pérgjithshme, Ky ishte
propozimi gé po i paragesim sot Kuvendit.

Faleminderit!

Ermonela Felaj - Faleminderit, zonja Voda!

Tani do té na thoté 2 fjalé né lidhje me kété projektligj relatori i komisionit, zoti Vorpsi.

Sadi Vorpsi — Faleminderit, zonja kryetare!

E nderuar zonja zévendésministre,



Ju dégjova me vémendje. Ju ishit shumé e garté. Natyrisht, ka gené njé propozim i
anétaréve té Komisionit té Sigurisé. Uné do té béj njé pérmbledhje té shkurtér té kétij
projektligji, i cili do t’u krijojé mundési t&€ gjithé shtetasve shqiptaré t€ votojné né zgjedhjet e
muajit gershor.

Ndryshimet né projektligjin “Pér njé ndryshim né ligjin nr. 8668, daté 23. 10. 2000, “Pér

pajisjen e shtetasve shqiptar€é me pasaport€ pér jashté shtetit”, 1 ndryshuar””, vijné si
domosdoshméri pér t’u ardhur né ndihmé qytetaréve, t€ ciléve u skadon afati i vlefshméris€ sé€
kartés ID pérgjaté vitit 2019.

Pavarésisht njoftimeve té shumta, aplikimi pér rinovimin e kartave ka sjellé fluks
aplikimesh nga shtetasit shqiptaré prané zyrave né té gjitha bashkité. Sipas té dhénave
statistikore té marra nga shoqéria koncesionare “ALEAT”, pothuajse 1,4 milioné shtetasve
shqiptaré u pérfundon afati i vlefshmérisé sé kartés ID né vitin 2019 dhe afati kohor né
dispozicion pér ripajisjen me letérnjoftim té ri elektronik éshté mjaft i kufizuar.

Skadimi i afatit t& ID-sé ndodh né shumé raste edhe me skadimin e afatit té pasaportés
biometrike. Letérnjoftimi elektronik shérben si dokument identiteti bazé pér identifikimin e
shtetasve shqiptaré, jep mundési pér té votuar, siguron marrjen e shérbimeve té ndryshme
publike, por jo vetém, si dhe shérben si dokument udhétimi, ndér dokumentet e tjera té viefshme
té udhétimit. Pér t'u mundésuar t& gjithé shtetasve shqiptaré, té€ ciléve u pérfundon afati 1
vlefshmérisé sé letérnjoftimit elektronik, té drejtén kushtetuese té votés, si dhe marrjen e njé
numri t& madh shérbimesh gé kushtézohen nga ky dokument zyrtar, me ané té kétij ndryshimi
propozohet qé afati i vlefshmérisé sé letérnjoftimeve gé jané léshuar nga data 09.02.2009 deri né
datén 31.12.2009 dhe gé pérfundon brenda vitit 2019, té zgjatet deri né datén 31 dhjetor 2019.

Mendoj se éshté njé formalitet nga Komisioni i Sigurisé, ndaj u propozoj kolegéve qé
ta votojmé kété projektligj.

Ermonela Felaj — Faleminderit, zoti Vorpsi!

Ndryshimi i propozuar éshté i garté dhe i thjeshté pér nga pérmbajtja. Ndérkohé, besoj se
pér komisionin, por edhe pér publikun do té na interesonte njé informacion i shkurtér pér
masat qé ka marré institucioni qé ju pérfagésoni pér hapjen e pikave té aplikimit. Pra, kemi
paré gé, vecanérisht né Tirané, ka pasur njé kujdes né hapjen e zyrave té pérbashkéta me

shoqéring e pérgatitjes s€ letérnjoftimeve “ALEAT”. Si vijon ky proces né t€ gjithé vendit? A



do té keté radhé té gjata deri né fund té vitit, gé éshté edhe afati maksimal pér rinovimin e
kartave té identitetit? Besoj se kjo ka interes pér té kuptuar se ¢faré nénkupton shtyrja e Kkétij
afati.

Rovena Voda — Faleminderit, zonja kryetare!

Ministria e Brendshme s€ bashku me shoqgériné “ALEAT”, qé& bén prodhimin e kartés
té identitetit dhe pasaportés biometrike, kané pasur njé plan veprimi té pérbashkét té hartuar
gé né muajin shtator. Bashképunimi me njésité vendore ka gené shumé i réndésishém pér
implementimin e kétij plani. Né fakt, kemi gjetur njé bashképunim shumé té miré me bashkiné e
Tiranés. Ministria e Brendshme nuk do té mund té ishte e suksesshme né hapjen e zyrave té
aplikimit nése do té ishte e vetme. M€ vjen miré té them gé sot pothuajse né té gjitha njésité
e bashkisé Tirané ne kemi zyra shtesé aplikimi pér qytetarét. Eshté filluar me njésité 1, 2, 3,
4,6, 7,8, 9. Pra, ka pasur seriozitet né pérmbushjen e premtimit gé do té krijohet mundésia pér
hapjen e zyrave té reja. Sot situata paragitet shumé mé e geté sesa me fillimin e flukseve, kur
ende nuk Kishin hapur zyra té reja aplikimi dhe nuk kishte punonjés shtesé. Kompania “ Aleat”
ka marré té gjitha masat pér té punésuar edhe punonjés shtesé, por shpeshheré zyrat jané
mbajtur hapur edhe ditén e shtuné, qé éshté dité pushimi.

Me té njéjtin ritém po punohet edhe né qytetet e tjera té médha, nuk i kam statistikat, mé
vjen keq, por edhe né qytetin e Durrésit jané hapur zyra té reja, edhe né Vloré jané marré masa
pér hapjen e tyre, edhe né Fier. Ne jemi né diskutim, kjo edhe pér transparencé me komisionin
pér té mundésuar hapjen e zyrave té reja té aplikimit, té cilat do té shtrihen jo vetém né té gjitha
gytetet e médha, por mundésisht brenda njé periudhe kohore 2-3 mujore edhe né njési
administrative té largéta, ku qytetarét shpeshheré e kangé té véshtiré té lévizin. Eshté menduar
gé Kkjo té béhet pak mé vong, pra qé té largohet fluksi i madh nga gendrat e médha urbane dhe
mé pas té procedohet me njésité gé jané mé té vogla, té cilat nga njé analizé dhe studim gé ka
béré kompania “Aleat”, shprehen se pér shkak té numrit t&€ vogél qé kané banorét né kéto zona,
pér 3-4 dité apo njé javé mbyllet procesi i aplikimit dhe nuk ka problem. Kété po tentojmé tani
gé té mund té shkojmé me zyra né njésité administrative té largéta. Kjo edhe pér njé fakt tjetér,
qytetarét, pavarésisht se ne po e shtyjmeé kété afat pér t’u dhéné siguri, mundési edhe kategorive
vulnerabél, qé ndoshta nuk do té mundin deri né gershor té pajisen me karta identiteti, t¢ mos

harrojmé se né 6 - mujorin e dyté té vitit 2019 do té kemi fluksin tjetér qé éshté ai i skadimit té



pasaportave biometrike, prandaj zgjerimi me zyrat e reja dhe poste té reja aplikimi, éshté
prioritet. Kjo do té béhet brenda vitit 2019, sepse nuk kemi vetém ID-té, por edhe pasaportat
biometrike. Sfidé pér ne mbetet hapja e zyrave né njésité e largéta administrative gé edhe né
ato njési té largéta qytetarét té kené akses

Ermonela Felaj - Faleminderit!

A ka ndonjé pyetje nga kolegét lidhur me sqarimet e béra?

Milva Ekonomi- Faleminderit, zonja kryetare!

Falénderoj zévendésministren pér shpjegimin e ploté. Kisha njé pyetje pér zonat e
largéta dhe ju morét kohén dhe na e sqaruat, sepse népér gendrat e médha pérvec fluksit té
madh gé ka nga banorét, aksesi éshté mé i lehté, por né kéto zona aksesi éshté mé i véshtiré.

Njé tjetér gjé e réndésishme gé doja té shtoja éshté se shtyrja e afatit u shérben té
gjithéve, cilésiseé mé té miré té punés dhe mospengimit té proceseve gé lidhen me numrin
individual. Besoj se pér ne éshté njé akt i miré ligjor, Ky gé po marrim pérsipér.

Ermonela Felaj - Faleminderit!

Po, zoti Strerkaj.

Paulin Sterkaj - Meqgenése teknologjia vjen duke u pérsosur dhe ¢mimi duhet té vijé
duke u ulur, jo duke u rritur. Pse duhet té rritet ¢cmimi i kartave té identitetit dhe i pasaportés
biometrike sa heré gé ato ndérrohen? Kjo éshté né kurriz té shqiptaréve. Kam bindjen se ka
familjaré gé nuk kané mundési pér té pérballuar pagesén. Ky éshté shgetésim dhe jo afati.

Ermonela Felaj — Po, zonja Voda

Rovena Voda — Zoti Sterkaj, éshté njé konstatim shumé i drejté. Si zévendésministre
kam dy vjet né kété ministri, historia né kété ministri ka filluar né vitin 2017, té njéjtén pyetje
kam edhe uné, pyetja té lind natyrshém. Eshté e vérteté gé karta do té keté disa elemente
sigurie shtes€ mé shumé sesa karta aktuale. Ka pasur edhe ide qé ajo karté mund té keté disa
funksione, mund té lexohet shumé miré, ajo karté mund té pérdoret edhe si karté studenti, si
karté shéndeti. Ka pasur disa ide, pasi jané rritur elementet e sigurisé, por nga Drejtoria Juridike
e Ministrisé sé Brendshme jam véné né dijeni se rritja e ¢mimit éshté parashikuar né njé
ndryshim ligjor, qé éshté béré né ligjin “Pér koncesionarin” né vitin 2013. Eshté zgjatur afati i
kontratés dhe &shté prekur edhe pjesa e ¢mimit, éshté lejuar té keté edhe njé rritje t& ¢mimit.

Fatkeqésisht, ka pasur njé ndryshim ligjor né vitin 2013.



Ermonela Felaj — Po, éshté e vérteté, né fakt, sepse ne kemi diskutuar pér kété gjé edhe
né mbledhjen e grupit parlamentar.

Cmimi pér pajisjen me ID ose me pasaporté biometrike éshté i fiksuar né marréveshjen
koncesionare, njé marréveshje e miratuar né parlament. Megjithaté sugjerimi gjithmoné do té jeté
pér institucionin gendror qé kjo kohé shtesé t& mos pérdoret vetém pér té lejuar mundési mé té
mira pér aplikim dhe akses mé té miré té njerézve, por edhe pér té paré kété pjesén e ndihmés qé
ne duhet té béjmé ndaj kategorive té vecanta, té cilat me gjasé do té kené véshtirési pér ta
pérballur gmimin e pajisjes me karté identiteti apo edhe me pasaporté biometike.

Sidoqofté, besojmé se kjo do té ngelet né planet tuaja té punés pér muajt né vijim.

Atéheré, duke gjykuar se nuk ka mé pyetje pér kété temé, do t’ju ftoja té kalonim né
miratimin né parim té projektligjit t& propozuar.

Kush éshté dakord né parim me projektligjin?

Pro? Kundér? Nuk ka. Abstenim? Nuk ka.

Miratohet.

Kalojmé né miratimin nen pér nen.

Neni 1.

Pro? Kundér? Nuk ka. Abstenim? Nuk ka.

Miratohet.

Neni 2, hyrja né fuqi e projektligjit.

Pro? Kundér? Nuk ka. Abstenim? Nuk ka.

Miratohet.

Kalojmé né votimin né térési.

Kush éshté dakord me shtesén e propozuar né ligjin nr.89/52, daté 10.10.2002 “Pér
letérnjoftimin elektronik t& shtetasve shqiptar€, t€ ndryshuar”?

Faleminderit!

Na duhet ta béjmé procedurén sepse fiksohet né procesverbal, késhtu gé nése nuk e
béjmé, éshté e pavlefshme.

Faleminderit, zonja zévendésministre dhe zonja tjetér pér prezantimin dhe ndihmén né

komision!

Ermonela Felaj - Kalojmé né shqyrtimin e¢ marréveshjes tjetér “Ratifikimi i
marréveshjes ndérmjet paléve té konventés sé¢ bashképunimit policor”

Projekti éshté propozuar, éshté miratuar nga KM-ja dhe i propozohet parlamentit pér
miratim.

Kjo marréveshje ka té béjé me shkémbimin e automatizuar té té dhénave té ADN-SE,
atyre daktiloskopike dhe té dhénave té regjistrimit té automjeteve.

Pér té na théné dicka mé tepér rreth kétij projektligji dhe marréveshjes né fjalé, ne kemi
té ftuar sot zotin Besfort Llamallari, zévendésministér i Brendshém dhe zotérinj té tjeré té
Ministrisé sé Brendshme; zotin Orest Afezolli, pérfagésues i Institutit t€¢ Policisé Shkencore;
zotin Dalimir Kurti, specialist né Ministriné e Brendshme dhe zonja Ela Zaimi, pérfagésuese nga
Institutit té Policisé Shkencore.

Faleminderit pér prezencén!

Me zotin Lamallari kemi qgené edhe heré té tjera né komision, por pérfagésuesit e
Institutit t& Policisé Shkencore nuk i kemi pasur né ndonjéheré né komision, prandaj besoj se
éshté njé rast i miré pér té diskutuar sé bashku.

Urdhéroni, zoti Lamallari!

Besfort Lamallari — E nderuar kryetare,

Té nderuar deputeté,

Duke vlerésuar kété komision té nderuar, zgjodha & té& shogérohem, pérvec
pérfagésuesve té ministrisé, edhe nga pérfagésues nga Instituti i Policisé Shkencore, té cilét e
kané ndjekur, né fakt, kété marréveshje hap pas hapi. U béné gati dy vjet gé ne kemi negociuar
kété marréveshje, ashtu si edhe vendet e tjera.

Marréveshja né thelb éshté pérafrim ose replikim i marréveshjes sé traktatit t¢ Prymit, e
aplikuar me shumé sukses né nivel europian, ku né thelb synohet shkémbimi i automatizuar
online i té dhénave daktiloskopike, pra gjurméve té gishtave, profileve t&¢ ADN-sé dhe té
dhénave té automjeteve.

Shqipéria e nénshkroi bashké me vendet e tjera, pérjashto dy nga vendet anétare té
Konventés té Bashképunimit Policor pér Europén Juglindore, té cilat pér arsye politike dhe

teknike nuk arritén ta nénshkruajné kété marréveshje.

Gjithsesi, Shqipéria me 13 shtator 2018 e nénshkroi marréveshjen dhe bashké me té u
nénshkrua edhe njé memorandum mirékuptimi nga gjithé ministrat nénshkrues, i cili shikonte mé
tej se sa veté marréveshja, pra shikonte edhe zbatimin e saj, pasi pérmes kétij memorandumi u
béhej thirrje té gjithé donatoréve té mundshém, organizatave ndérkombétare gé té financonin
zbatimin e marréveshjes, e cila béhet e mundur pérmes aksesit né rrjetin e enkriptuar Testa,
proné e Komisionit Europian dhe pérvec té dhénave gé mbulohen nga kjo marréveshje, pérmes
kétij rrjeti pércillen né ményré té sigurté edhe té dhéna té tjera, gé lidhen me fushén e doganave,
tatimeve, financave e té tjera. Njékohésisht, Shqipéria negocioi edhe me Austring, njé nga vendet
anétare té Bashkimit Europian, pesé nga té konventés jané té Bashkimit Europian, dhe siguroi
mbéshtetjen e saj, pér t€ gené mentorja e Shqipérisé si né aspektin politik, né raport me
Komisionin Europian, ashtu edhe né aspektin e mbéshtetjes financiare. Ata dérguan menjéheré
njé mision faktmbledhés né Shqipéri, pér té vlerésuar gjendjen reale té data bazave té sistemeve.

Nga takimi qé kam pasur, kané shprehur vlerésime pér sa i pérket data bazave qé
zotérohen nga Instituti i Policisé Shkencore, gé jané AFIS-i kriminal dhe CODIS, gé éshté pér
profilet e ADN-sé. Sigurisht, po punohet edhe pér pjesén e targave dhe e té dhénave té
automjeteve. Gjithsesi, gé t&¢ mundésohet zbatimi né praktiké i késaj marréveshjeje, pér té gjitha
vendet nénshkruese kérkohet financim dhe akses né sistemin TESA, pér té cilin éshté dhéné
konsensusi politik nga Komisioni Europian.

Aktualisht, né bashképunim me AKSH-in, ne po mundohemi té identifikojmé té gjithé
aktorét, agjencité, institucionet né vend, té cilét do té kishin interes pér shkémbimin e sigurté té
té dhénave, si Pastrimi i Parave, Shérbimi Informativ i Shtetit, g¢ mund ta shfrytézojné sistemin
TESA pér géllimet e tyre té pérditshme.

Sé bashku me AKSH-in po punohet pér identifikimin e gjithé kétyre aktoréve, e mé pas
do té identifikohen edhe kostot, té cilat duhet té ndahen mes agjencive gé pérfitojné nga zbatimi i
késaj marréveshjeje.

Nga Komisioni Europian, né negociatat qé kemi pasur, na jané referuar me shifra pér
vitin 2018. Shifrat ndryshojné nga viti né vit, pér vendet e ndryshme, té cilat paguajné fee-né
vjetore. Mendoj se po shkon miré procesi i punés, pra pérgatitja e zbatimit real praktik té késaj
marréveshjeje.

Faleminderit!

Jemi té hapur pér ¢do pyetje.

Ermonela Felaj — Besoj se né lidhje me pyetje-diskutimet, do té kemi nevojé té
shkémbejmé mendime edhe me dy pérfagésuesit e Institutit té Policisé Shkencore. P&r momentin,
mé duhet t’ia kaloj fjalén zonjés Gjebrea, e cila éshté relatore e kétij projekti.

Elona Gjebrea — Faleminderit, zonja kryetare,

Faleminderit, zoti zévendésministér,

Té nderuar pérfagésues té Ministrisé sé Brendshme e té Policisé Shkencore,

Né fakt, ky éshté njé projektligj i réndésishém né lidhje me forcimin e sigurisé népérmjet
shkémbimit automatik té té dhénave. Sigurisht, né radhé té paré duhet pérgézuar pér kété
marréveshje, e cila ndérkohé konsolidon edhe Shqipéring, bashké me té gjitha vendet gé jané
pjesé e Konventés sé Bashképunimit Policor pér Europén Juglindore, gé sikurse thashé, do té
mundésojé bashképunimin né luftén kundér krimit t& organizuar, kundér krimeve té rénda,
krimeve ndérkufitare apo pér luftén kundér terrorizmit.

Pér té mos pérséritur ato ¢faré tha dhe zévendésministri, vlen té theksohet se ky
projektligj do té bashképunojé edhe me institucionet e tjera. Né fakt, Ministria e Brendshme
éshté porta hyrése né kété situaté, dhe patjetér éshté e nevojshme té analizohen té gjithé aktorét
gé do té jené pjesé e kétyre shkémbimeve. Pérvec réndésisé, duhet té kemi kujdes edhe né lidhje
me ményrén se si pérdoren, ményrén se si do té ruhen, por patjetér edhe pér ményrén se si
Policia Shkencore do té forcojé kapacitetet e veta, pse jo dhe fakti i pasjes sé njé buxheti té
alokuar pér kété.

Né fakt, ne e patém zévendésministrin né Komisionin e Politikés sé Jashtme, dhe
ndonjéheré tejkaluam kompetencat edhe bémé pyetje teknike, té cilat ky komision mund t’i
adresojé mé miré, arsye pér té cilén kemi kétu edhe pérfagésuesit e Policisé Shkencore.

Ajo gé u theksua, e gé uné po i transmetoj, megenése po kalojné te komisioni kétu, pra
meraku se si do té bashképunohet me AKSH-in e me strukturat e tjera shtetérore, né lidhje me
shkémbimin e informacionit, té dhénat individuale e késhtu me radhé.

E dyta ka té béjé me faktin e njé buxheti té alokuar, i cili, me sa kuptuam ne, kishte pasur
diskutime me donatorét, por, nga ana tjetér, ishte e nevojshme gé buxheti i shtetit, Ministria e
Brendshme té kishte njé fond té dedikuar né lidhje me kété gjé. Patjetér, né kété moment qé jemi,

meraku yné ka té béjé edhe me faktin se si mund té vazhdohet mé tej dhe ¢faré strategjie mund té

keté né momentin gé njé vend tjetér do té kérkojé shkémbim té dhénash té késaj natyre.
Gjithsesi, sikurse e thashé, e réndésishme éshté gé prevalon réndésia gé ka kjo gjé né luftén
kundér krimit dhe nevoja pér té bashképunuar mé miré me shtetet e tjera. Po ashtu u pérmend
edhe fakti pse Kosova nuk éshté pjesé e késaj marréveshjeje. Né fakt, ne e morém pérgjigjen nga
zévendésministri, ndaj uné thjesht po adresoj njé mendim té Komisionit té Politikés sé Jashtme.
Késhtu, vlen té theksoj se projektligji nuk synon pérafrim té drejtpérdrejt me acquis-té e BE-sé,
por zbatimi i kuadrit Prum do té mundésojé gé Shqipéria té avancojé dukshém né zbatimin e
kapitullit 24 “Drejtésia, liria dhe siguria”.

Sikurse e thashé, ky projektligj éshté shumé i réndésishém, por do té ishte miré gé edhe
zévendésministri t€ na shpjegojé disa gjéra, té cilat ne ndoshta i kemi pérmendur né Komisionin
e Jashtém, por dolén edhe si rezultat i pyetjeve apo sugjerimeve té kolegéve. Uné besoj se ne
jemi té sigurt gé kjo éshté njé marréveshje e konsoliduar, por, né radhé té paré, éshté njé
marréveshje, gé respekton té drejtat dhe lirité e njeriut.

Faleminderit!

Ermonela Felaj - Faleminderit, zonja Gjebrea!

Po e béj uné pyetjen tuaj dhe pyetjen e zotit Sterkaj. Ne sot po krijojmé mundésiné qé
Shqipéria té aksesojé né té dhénat gé kané edhe 10 shtete té tjera pér sa u pérket ADN-sg,
gjurméve daktiloskopike dhe ato gé kané lidhje me regjistrimin e automjeteve. Uné do té doja té
pyesja njé nga pérfagésuesit e Institutit té Policisé Shkencore: kur pritet gé kjo marréveshje té
béhet efektive? Pra, kur do té béhet i mundur shkémbimi real i kétyre té dhénave, megenése kétu
u tha se duhet edhe njé lloj kostoje?

Ju lutem, na béni njé shpjegim praktik té gjésé se ¢faré ndodh aktualisht, sepse ne kemi té
individualizuar ose kemi njé sistem té gjurméve kapilare té personave, qé kané kryer njé vepér
penale. Instituti éshté njé hallké shumé e dobishme né procesin e hetimit penal pér shkak se
merret me krahasimin e gjurméve kapilare dhe mundésisé gé i jep organizmit té hetimit pér té
identifikuar autorét e veprave penale. Sidogofté, né raport me kété marréveshjeje, neve do té na
interesonte njé shpjegim praktik, gé té na tregojé se né cfaré nivelesh té tjera do té arrijé puna e
institutit?

Orest Afejzolli — E nderuara zonja kryetare,

Té nderuar deputeté,

13



Uné jam shefi i Sektorit té Gjurméve té Gishtave né Institutin e Policisé Shkencore, ku
merremi me sistemin automatik té gjurméve té gishtave dhe péllémbés sé dorés, pra me sistemin
AFIS. Kuptohet gé ¢do polici né boté ka sisteme té tilla, ku administrohen gjurmét e gishtave té
personave té ndaluar, té arrestuar, emigrantéve ilegalé, té depértuarve, si dhe gjurmét e
punonjésve té Policisé sé Shtetit, sipas pércaktimeve ligjore. Ku konsiston pika mé e
réndésishme e kétij shkémbimi automatik?

Né radhé té paré, ky shkémbim do té béhet online, né kohé reale, 24 oré né dité né 7 dité
té javés, pa ndérhyrjen e specialistéve tané apo specialistéve té shteteve té huaja. Kjo béhet pér
arsye se sistemi ka né bazé disa formate té shkémbimit té€ informacionit, ku pér gjurmét e
gishtave éshté formati AFIS, i cili konverton né ményré automatike té dhénat. Pér shembull,
database i gjurméve té gishtave té sistemit AFIS té Austrisé do té futet direkt né sistemin toné
automatik té& Policisé sé Shtetit. Né& kété kohé béhet krahasimi automatik, pa ndikimin e
operatoréve, i kétij informacioni dhe té dhénat jepen online né ekranin nga posti i punés, ku éshté
nisur ky informacion. E réndésishme pér mbrojtjen e té dhénave éshté fakti gé informacioni del i
inkriptuar, nuk ka té dhéna alfanumerike té personit, por del vetém imazhi. Pér shembull, né rast
se do té keté njé vrasje dhe kemi siguruar njé gjurmé gishti té vlefshém pér indentifikim apo
pllémb, direkt nga sistemi AFIS, duke e konvertuar né formatin “Mist”, mund ta ¢ojmé né dhjeté
database-t e shteteve pjesémarrése.

P&r momentin né database-n toné kemi 350 mijé kartela me gjurmé gishtash, né Austri
kemi 1 milion kartela, né Slloveni jané 800 mijé kartela dhe né Serbi jané rreth 1 milion kartela.
Pra né kéto dhjeté database kemi mundési té kemi gé ta konsultojmé kété informacion, nése ky
person qé ka Iéné kéto gjurmé gishtash né kété ngjarje né Shqipéri éshté i indeksopuar né njé
shtet tjetér, pasi kemi béré krahasimin né Shqipéri.

Ne marrim informacionin gé sistemi e gjeneron né ményré automatike, pra jepet njé listé
kandidatésh dhe ¢do ekspert gé e nis kété informacion e krahason.

Né bazé té marréveshjes, né rast se bindemi gé kemi informacion, atéheré behet kontrolli
i dyté dhe i treté, qé pérfundimisht éshté njé identifikim dhe njoftohet gé ky informacion i
kriptuar té ckriptohet, né ményré gé Policia e Shtetit té dijé gé ky person ka kété emér. Né rast se
nga ana e prokurorisé céshtja do té ndiget penalisht, atéheré éshté procedura gé parashikon

letérporosiné nga Ministria e Drejtésisé pér shtetin pérkatés qé sigurohet prova.

Té flasim pér hetimin policor, né momentin gé kemi njé ngjarje té réndésishme ne kemi
mundési té marrim informacion online brenda 5 minutash, gé kjo gjurmé i pérket kétij personi qé
éshté né njé nga shtet anétare té késaj konvente, por dhe ¢do shtet tjetér ka té njéjtin akses te
database-n e Policisé sé Shtetit, vetém informacion imazhi jo alfanumerik.

Pér ta béré mé té qarté kété perceptim, sot ne kété informacion e marrim nga Interpoli
dhe procedura burokratike nga Inspektorati i Pérgjithshém i Interpolit né Interpol Tirana dhe
anasjelltas, béhet pér tri javé mé e shpejta dhe mé e ngadalta pér pesé javé, ndérsa me kété
marréveshje, kjo do té béhet pér pesé minuta. Pra, sigurimi i informacionit béhet né kohé reale.
Pér shembull, njé person gé éshté shpallur né kérkim ndérkombétar apo njé person qé mund té
ndalohet né njé shtetet tjetér, i cili mund té keté dhéné identitet té rremé, duke e konsultuar me
databse-n toné del gé ky ka identitet tjetér né Shqipéri, né kété rast fillon proceduara pér fshehje
identiteti. N& kété piképamje kjo do t’i japé njé zhdérvjellt€si t€ madhe punés sé Policisé sé&
Shtetit, si pér gjurmét e gishtave, ashtu edhe pér ADN-né dhe pér té dhénat e automjeteve.

Ermonela Felaj — Kur fillon té vihet né zbatim?

Orest Afejzolli — Si¢ e tha edhe zE&vendésministri, né radhé té paré duhet té sigurohet
serveri TESTA, i cili éshté i kriptuar, né ményré gé té mos keté asnjé mundési gé person apo
haker té futet né sistemet tona.

Kjo zgjidhje éshté béré gé né vitin 2004 né mbaré Europén, me marréveshjen e “Prum-it”
dhe éshté copy-paste me kété mini Prum. Nga kjo piképamje té gjitha hallkat teknike juridike e
té tjera jané té kopsitura. Né momentin gé do té sigurohet ky sistem ne jemi gati, sepse
kapacitetet tona i kemi té pérmirésuara gé né muajin dhjetor.

Si¢ e tha edhe zévendésministri, mentor kemi Austring, té cilét erdhén dhe béné njé
mision faktmbledhés dhe na dhané detyrat pér té béré pérmirésime, té cilat ne i kemi kryer. Pra,
né momentin gé TESTA do té béhet efektive, puna fillon menjéheré. Uné besoj se kjo ¢éshtje do
té zgjidhet pérfundimisht brenda kétij viti.

Paulin Sterkaj — Megenése kjo marréveshje éshté biseduar dhe éshté firmosur né vitin
2018, né projektbuxhetin e vitit 2019 parashikohet ndonjé gjé nga geveria shqiptare? Apo do té
rrimé gjithmoné duke shtriré dorén pér té kapur ndonjé gjé nga shtetet e tjera? Késhtu nuk

funksion, sepse shpeshheré nuk vijné ato gé i duhen sistemit.

A keni parashikuar dicka né projektbuxhetin e Ministrisé sé Brendshme pér ta realizuar
kété projekt?

Sa e ka koston kjo?

Ermonela Felaj — Besoj se éshté e qgarté.

Duhet bleré serveri, gé¢ marréveshja té béhet funksionale né piképamjen praktike. Ka
ndonjé llogari pér kété? E ka marré pérsipér kété kosto geveria? Brenda sa kohe mendon ajo ta
realizojé kété?

Besfort Lamallari — Zoti Sterkaj, faleminderit pér pyetjet!

Né fakt, zbatimi praktik i marréveshjes éshté ¢éshtja kryesore.

Shqipéria i ka marré té gjitha masat pér té siguruar gé database-t té jené né gjendjen e
nevojshme teknike pér té komunikuar me database-t e vendeve homologe, nénshkruese té késaj
marréveshjeje. Kjo éshté arsyeja pse ne kérkuam edhe mentorship-in e Austrisé. Ata erdhén,
vlerésuan dhe lané detyra.

Komunikimi i vendeve anétare, ndérfutja né sistemin TESTA, né pronési t¢ Komsionit
Europian, po mendohet té béhet on block, pra me té gjitha vendet, pérmes skemave té financimit,
pér té cilat Komisioni Europian ka njé program, por edhe gjetjes sé donatoréve té ndryshém. Pra,
éshté njé tentativé e dyté. Kjo éshté arsyeja pse u nénshkrua ky memorandum bashképunimi nga
té gjithé ministrat.

Nga piképamja e buxhetit té shtetit, duke mos dashur té ishim arbitraré né caktimin ose
vetécaktimin e Ministrisé sé Brendshme si piké hyrése, fokale, me gjithé réndésiné gé ka dhe
rolit primar né kété marréveshje, si dhe duke vlerésuar qé sistemi TESTA i inkriptuar, mé shumé
se késaj marréveshjeje u shérben institucioneve té ndryshme shqiptare, doganave, tatimeve e té
tjeré, ne, bashké me AKSH-in, i thirrém né njé grup pune, i informuan pér kété zhvillim, gé té
ata té shprehnin interesin e tyre pér sistemet aktuale, se si e ndajné informacionin me agjencité
homologe té vendeve té tjera, pér té pasur mundésiné e replikimit té kétyre né njé kanal té vetém
komunikimi, qé éshté sistemi TESTA.

Né momentin kur ne té kemi identifikuar té gjitha agjencité, gé kané interes pér
shfrytézimin e kétij kanali, do t’1 kérkojmé edhe njé heré Komsionit Europian, me té cilin jemi

né kontakt té vazhdueshém, shifrén vjetore gé duhet té paguajmé.

Nga informacionet gé kam, vitin e kaluar, né 2018-n, ¢cdo vend anétar, gé e shfrytézonte
kété kanal, duhet té paguante 13 mijé euro né muaj. Pér vitin kur ne e kemi identifikuar kété
interes sé bashku, shifra do té ndahet né ményré proporcionale me té gjitha agjencité, qé do té
shprehin interes pér ta shfrytézuar kété kanal komunikimi. Kjo éshté arsyeja pse ne, si Ministri e
Brendshme, nuk u nxituam pér ta... Megjithaté, pérve¢ vendeve anétare té BE-sé, té cilat e kané
té implementuar kété sistem, pér shkak té marréveshjes sé PRY M-it, vendet e tjera joanétare nuk
jané né fazén e zbatimit. Edhe ato vende jané né té njéjtén gjendje, té sigurimit té donacioneve, té
buxhetit e té tjera.

Besoj se jemi né rrugén dhe né ritmin e duhur.

Paulin Sterkaj — Domethéné, edhe Europa Juglindore do té shtrijé dorén pér té marré
fonde pér ta plotésuar kété sistem? Kété po na thoni?

Besfort Lamallari — Ka njé program Komisioni Europian, gé quhet ISA 2. Mali i Zi ka
aplikuar, Serbia jo. Ka skema té ndryshme financimi, duke gené se té dy sistemet, ai pér té
dhénat e automjeteve, Eucharius, si dhe sistemi TESTA, qé shfrytézohet pér daktiloskoping,
profilet e ADN-sé e té tjeré, kané njé fee té caktuar. E thashé, 13 mijé euro né muaj llogaritej né
vitin 2018. Sigurisht, kjo ndryshon vit mbas viti.

Ka dy opsione: ose do té béhet me donacione té huaja, si té gjitha vendet e tjera, ose me
buxhetin e shtetit, duke e shpérndaré sipas agjencive té ndryshme gé pérfitojné.

Ermonela Felaj — Pra, ju keni réné dakord vetém né parim, qé té béheni pjesé e késaj
marréveshjeje, qé lejon njé kérkim né njé bazé mé té gjeré té dhénash, shumé heré mé té madhe
se ajo gé disponon shteti shqiptar.

Né qofté se nuk do té pérmbusheshin kostot shtesé té financimit, sepse keni edhe
sistemet, qé lidhen me té dhénat daktiloskopike dhe t¢ ADN-sé, keni edhe sistemin gé lidhet me
té dhénat e automjeteve, ku kérkohet njé kosto shtesé, ¢faré ndodh me marréveshjen né kété rast?
Né fund té dités, a éshté menduar gé mund té mos e béjmé dot financimin? Po marr shkas nga
fakti gé ne kemi njé sistem té ngjashém, sistemi i vézhgimit té integruar té hapésirés detare, qé e
shfrytézojné disa njési gendrore, jo vetém Ministria e Mbrojtjes, dhe problemi i financimit té
pérbashkét né vetvete pengon gé sistemi té azhurnohet, sepse jo té gjithé i pérgjigjen késaj
nevoje. Si e keni diskutuar ju kété gjé edhe me Ministriné e Infrastrukturés? Nuk e di nése ka

gené apo jo edhe kjo ministri bashkéfirmétare né kété marréveshje, por éshté pjesé e késaj

marréveshjeje. E keni gjykuar kété moment? Natyrisht, shtetit shqiptar, interesave té sigurisé, i
vlen shumé njé marréveshje e tillé, pa asnjé diskutim, por mendoj se sa seriozé jemi kur marrim
pjesé né marréveshje té tilla, duhet té jemi edhe né diskutimin e té gjitha atyre hapave qé
sigurojné gé kostoja té mbulohet, gé ky té mos ngelet njé veprim thjesht formal.

Besfort Lamallari — Zonja kryetare, sigurisht qé ne kemi gené né komunikim té
vazhdueshém me Drejtoriné DJDG té Komisionit Europian pér mundésité e ndryshme ose
tarifat gé duhet té paguajé ¢do vend anétar. Gjithsesi, nga ana joné jemi kujdesur, sé pari, gé
database-t t€ jené né gjendje t’u pérgjigjen né ¢do moment, t&€ ndérlidhen me kété sistem. Kjo
ishte arsyeja gé ne pritém dhe kérkuam mbéshtetjen e ekspertéve t€ Ministrisé sé Brendshme
austriake, té cilét erdhén, vlerésuan database-t, dhané rekomandimet e tyre dhe me azhurnimet e
fundit gé jané béré, nése ka interes, mund té shprehet edhe pérfagésuesi i Institutit té Policisé
Shkencore, kemi kérkuar té béhet edhe njé testim se sa mund té funksionojné praktikisht né
gjendjen gé jané sot database-t, ku njé gjurmé gishti e identifikuar, pér shembull, né Serbi, té
krahasohet né kohé reale me njé gjurmé gishti né Institutin e Policisé Shkencore. Ky test éshté
kérkuar dhe éshté béré, por mé tepér pér kété mund té flasé pérfagésuesi.

Ermonela Felaj — Besoj se zoti Afejzolli do té na sgarojé mé tepér pér kété moment.

Orest Afejzolli — Nga piképamja e llogjistikés, sistemi AFIS i Policisé sé Shtetit éshté i
mbéshtetur financiarisht, si né mirémbajtjen teknike, edhe me investimin gé béri geveria
shqiptare vitin gé shkoi, té cilin e finalizuam né fund té dhjetorit, ku ndryshuam versionin e
sistemit, nga versioni 7, u bé versioni 9, i cili éshté kompatibél me té gjitha mundésité pér ta
shkémbyer kété informacion me té gjitha sistemet AFIS gé jané instaluar sot né vendet e késaj
marréveshjeje.

Njékohésisht, brenda muajit gé shkoi ne bémé edhe abdetimin e formatit mé té ri MIST,
qé éshté zemra e kétij shkémbimi informacioni. Pra, nga piképamja financiare, sistemi yné i
gjurméve té gishtave éshté i mbuluar dhe mé shumé se kaq. Vjet geveria na dha njé fond shumé
té madh, gé ne e bémé gati pér hapin pérfundimtar. Né kéto momente ne jemi gati. Thjesht, si¢
tha edhe zévendésministri, ne bémé njé testim virtual té dy sistemeve, té Shqipérisé dhe Serbisg,
dhe realizohet praktikisht.

Mentori yné, qé éshté Austria, do té na asistojé dhe ka shprehur déshirén gé té béjmeé

testimet e para direkt me ta. Nga kjo piképamje, ne teknikisht, té paktén pér gjurmét e gishtave,

jemi né rregull, por presim sistemin TESTA, i cili éshté rrjeti i inkriptuar pér té mos Iéné asnjé
akses mundeésie pér rrjedhje informacioni.

Ermonela Felaj — Faleminderit!

Besoj se éshté e njéjta gjé edhe né rast se do té pyesim pér té dhénat e ADN-sé.
Aktualisht sot né Shqipéri i kemi té regjistruara té dhénat e ADN-sé? Sa shkojné si shifér?

Ela Zaimi — Pérshéndetje!

Faleminderit, pér pyetjen, zonja kryetare!

Aktualisht né Shqipéri ne kemi njé bazé kombétare té té dhénave té ADN-sé, e instaluar
né vitin 2015. Aktualisht gjenden rreth 2300 profile té ruajtura né database, gé jané kryesisht
profile té pérftuara nga ekzaminimi i provave materiale né vendngjarje, por referuar ligjit té
ndryshuar nr. 108 “Pé&r Policin€ e Shtetit”, vjet né janar €shté béré e mundur dhe ka filluar marrja
e mostrés pér té gjithé personat e ndaluar dhe té arrestuar né Shqipéri. Marrja e mostrés éshté
procesi i paré, i cili do té shogérohet nga analizat e ADN-sé, té cilat pérfundojné me pérftimin e
profilit t&¢ ADN-sé, qé do t€ jeté pastaj edhe “ushqimi” i késaj baze té dhénash ose rritja e késaj
baze kombétare té dhénash, té cilat, sigurisht, do té jené objekt i shkémbimit dhe i reciprocitetit
té kérkimeve né kuadér té késaj marréveshjeje.

Ky diskutim u zhvillua pak mé shumé pér sistemin AFIS, sepse Ky sistem ka versione té
ndryshme dhe né varési té versioneve gé ka éshté e mundur pérshtatja ose shkémbimi i té
dhénave.

Lidhur me sistemin CODIS, ne kemi njé version té gatshém pér lidhjen. CODIS éshté njé
bazé té dhénash, qé e pérdorin qofté vendet e BE-sé, qofté vendet gqé u kané shtuar sistemeve té
tyre ruajtjen e database-ve. Versioni yné €shté i ngjashém me to dhe gati pér t’u lidhur dhe pér té
shkémbyer té dhéna né cdo kohé& né kuadér té késaj marréveshjeje, qofté edhe né njé
kéndvéshtrim mé té gjeré, né kuadér té aderimit toné né Bashkimin Europian.

Ermonela Felaj — Faleminderit!

Té kesh prezent pérfagésues té Institutit té Policisé Shkencore éshté gjithnjé njé rast i
vecanté, sepse debati pastaj ngjall vértet pyetje dhe mund té ishte edhe mé i gjaté dhe té shkonte
pértej géllimit pér té cilin jemi mbledhur.

Ky komision parlamentar ka vizituar, le té themi, té gjitha institucionet e sigurisé né

vend, jo thjesht pér t€ marré kontakt me ju dhe pér t’u njohur me punén tuaj, por edhe pér t’u

njohur me shgetésimet e punés suaj té pérditshme, qé kané nevojé t’u adresohen Ministrisé sé
Brendshme apo institucioneve té tjera pérgjegjése, me géllim gé ato t¢ mund té fokusohen né
problematikat e vérteta, por edhe fondet t’i orientojné drejt plotésimit t& kétyre problematikave.
Ne jemi munduar ta b&jmé kété gjé me shumé institucione, madje besoj se ka ardhur momenti gé
ne té jemi sé shpejti tek Instituti i Policisé Shkencore pér té folur mé hollésisht pér nevojat e
punés suaj dhe pér t’i ndaré pastaj kéto nevoja edhe me Ministriné e Brendshme.

Ftoj kolegét té kalojmé né votimin e projektligjit “Pér ratifikimin e marréveshjes...” pér té
cilén diskutuam deri tani. Kush éshté dakord né parim me projektligjin?

(Té pranishmit shprehen dakord.)

Kundér? Nuk ka. Abstenim? Nuk ka.

Miratohet.

Vazhdojmé me votimin nen pér nen té marréveshjes né fjalé.

Si ¢cdo marréveshje, né fakt, edhe kjo ka vetém dy nene, qé kané té béjné me ratifikimin e
marréveshjes dhe me hyrjen né fuqi té saj.

Neni 1. Kush éshté dakord? Kundér? Nuk ka. Abstenim? Nuk ka.

Miratohet.

Neni 2 “Hyrja né€ fuqi”. Kush €shté dakord? Kundér? Nuk ka. Abstenim? Nuk ka.

Miratohet.

E hedhim né votim né térési projektligjin, t€ cilin do té€ duhet ta citoj fjalé pér fjalé: “Pér
ratifikimin e marréveshjes ndérmjet paléve té Konventés sé Bashké&punimit Policor pér Europén
Juglindore pér shkémbimin e automatizuar té té dhénave té ADN-sé, daktiloskopike dhe té té
dhénave té regjistrimit t€ automjeteve, dhe marréveshjes sé saj zbatuese”. Kush éshté dakord?
Kundér? Nuk ka. Abstenim? Nuk ka.

Miratohet.

Me miratimin e késaj marréveshjeje dua té falénderoj té gjithé pérfagésuesit e Ministrisé
s¢ Brendshme dhe t€ Institutit t&€ Policis€¢ Shkencore dhe t’u uroj puné t€ mbaré! Bashké do té
shihemi te vendi juaj i punés.

(Ndérhyrje pa mikrofon)

Falénderoj edhe kolegét pér pjesémarrjen!

MBYLLET MBLEDHJA

